
Week 12
Eenheid (Hoofstuk) 3

Sub-eenheid 3.3.2 - 3.3.3

WEEK SUB-
EENHEID EENHEID ONDERWERP BRON
12 Hoofstuk 3 3.3.2 Wat konfrontering nie is nie Studiegids
3.3.3 “‘Awareness”

Leeruitkoms:

Deur die sub-eenheid te bestudeer, behoort jy in staat te wees om te begryp wat
Skrifgefundeerde konfrontering vir die berader en die beradene inhou.

Die hoofmomente hier is:

1. Die berader is God se beeld / verteenwoordiger
e cerbiedig die persoon se unieke wéreld;
e onderskei tussen sy eie en God se rol in berading;
e besef dat die beradene die kenner van sy eie lewe is wat die berader moet leer ken.

2. Konfrontering is
e primér op die mens gerig en nie op die sonde nie
e fokus op vryheid en lewe in oorvioed

Selfstudie-opdrag

Dink na oor die volgende vrae en formuleer jou eie standpunt:
e Mag sonde direk aangespreek word tydens die beraadproses?
e Wanneer is dit wel noodsaaklik?

e Water beginsels moet in gedagte gehou word?

3. Dink deeglik na oor die begrip “awareness”.

Selfstudie-opdrag

Voer die volgende opdragte uit:

Neem enige probleem in jou lewe en bekyk dit van verskillende kante. Dink na oor hoe jy
dit sien, hoe ander dit moontlik sien en hoe God dit moontlik sien. Probeer dit vir jouself
duidelik maak waarom ‘n “pleaser” ‘n tipiese voorbeeld is van iemand wat tot

“non-awareness” geneig is.




4. Dink na oor wie God eintlik is, en wie eintlik G(g)od is.

Selfstudie-opdrag

Bestudeer die bespreking oor Romeine 5:1-11 in die studiegids.

1. Lees nou die volgende Skrifgedeeltes agtereenvolgens deur:
Efesiérs 1:3-14; Psalm 103; Psalm 111; Psalm 48; Romeine 11:33-36.

Dink na en verdiep jou in die grootheid van God en poog om so ietsie te verstaan van
sy oorweldigende grootheid, almag en liefde.

2. Dink in diepte na oor jou ware identiteit in Christus. Bestudeer die volgende
gedeeltes een-vir-een en skryf daarna neer wie jy volgens hierdie betrokke gedeelte is.
Doen dit deur elke keer nadat die gedeelte bestudeer is te skryf: "Ek is . . ." So sal jy
byvoorbeeld na afloop van Matteus. 5:13 en 14 skryf:

Ek is die sout van die aarde.
Ek is 'n lig vir die wéreld.

Ons stel voor dat jy dit elke keer volledig sal uitskryf sodat die betekenis daarvan kan indring.
Hier volg 'n paar voorbeelde. Dit staan jou natuurlik vry om jou eie voorbeelde by te voeg:

Matteus 5:13, 14; Johannes 1:12; 15:1, 5, 15, 16; Romeine 6:18, 22; 8:14, 15, 17;

1 Korintiérs 3:16; 6:17, 19; 12:27; 2 Korintiérs 5:17,18, 19; Galasiérs 3:26,28; 4:6,7; Efesiérs
1:1 (vgl. 1 Korintiérs 1:2; Filippense 1:1; Kolossense. 1:2); Efesiérs 2:10, 19; 3:1; 4:1, 24;
Filippense 3:20; Kolossense 3:3, 4 en 12; 1 Tessalonisense 1:4; 5:5; Hebreérs 3:1, 14; 1
Petrus 2:5,9,10,11; 5:8; 1 Johannes 3:1,2; 5:18; 1 Korintiérs 15:10.

Lees hierdie lys daagliks hardop aan jouself voor. Bid en vra God dat Hy hierdie
waarhede in jou hart sal vasmaak.

ONTHOU: DIE PAD NA DIE BERADENE SE HART
LOOP ALTYD DEUR DIE VADER SE HART
NADAT DIT 'N DRAAI IN ONS EIE HARTE GEMAAK HET.

Verdere hoofmomente waarop gelet moet word, is:
1. Ons moenie in die eerste plek met die Skrif werk nie, maar ons moet toelaat dat die
Skrif met ons werk.

2. Berader en beradene bevind hulle deurgaans binne die kader van dieselfde genade.
Dit word omskryf deur die begrip "korporatiewe identiteit."

3. Sukses in Bybelse Beraad.
4. God aanvaar ons nie net soos ons is nie, maar Hy aanvaar ons waar ons is.

5. lemand wat uit genade leef doen dinge omdat hy weet dat God hom ter wille van
Jesus liefhet.




6. Mense wat nie uit God se genade leef nie doen dinge sodat God hulle kan liefhé.

7. Maak seker dat jy punt 4 tot 6 met mekaar in verband kan bring.

Selfstudie-opdrag:

Bestudeer die volgende aanhaling van David Augsburger uit sy boek, "When
enough is enough." Hoe help hierdie gedig jou om God se genade beter te
verstaan? Watter lig werp dit op 4-6 hierbo?

IF 1 HOPE TO LIVE WITHOUT FAILURE

Then no errors are tolerated, no faults dare to be accepted,
no weaknessess are to be appreciated, no immaturity is allowed.
Perfection is obviously a minimum requirement.
Anything beyond perfection is proof of your worth
and evidence of your gratitude to parents, mentors,
ideal self, to God.

Anything less than perfection is the sign of being a bad person.
Since (to fail is to be a failure)-

FAILURE IS FINAL.
(Let's press toward/beyond perfection.)

Let the hope die.

Freedom to choose is freedom to fail.

An act of failing does not make one a failure.
The risk of living fully includes the right to fail boldly.
Since (although it is painful)-

FREEDOM TO FAIL IS FREEDOM TO GROW




HOOFSTUK 3: METODE VAN BERADING

INHOUDSOPGAWE
INLEIDING
VERHOUDINGSBOUFASE
3.1.1 Drie verhoudings
3.1.2 Die verhouding van die beradene / berader met God
3.1.21 Kindskap van God maak berading moontlik
3.1.2.3 Aanvaarding deur God
3.1.3 Die verhouding tussen die berader en beradene
3.1.3.1 Empatie
3.1.2.2 Identifikasie
3.1.2.3 Realisme
3.1.24 Solidariteit / nabyheid
3.1.25 Afstand
3.1.2.6 Geduld
3.1.2.7 Vriendelikheid
3.1.2.8 Godsvertroue
3.1.2.9 Respek
3.1.2.10 Vertroue tussen berader en beradene
3.1.2.11 Hoop
3.2 VERSTAANSFASE
3.21 Die doel van data-insameling
3.2.2 Konseptualisering
3.2.3 Data-insameling as ‘n beweging na die hart
3.2.3.1 Die verstaan van die beradene se situasie
3.23.2 Die verstaan van die beradene se strategie
3.2.3.3 Die verstaan van die beradene se struktuur
3.2.3.4 Die verstaan van die beradene se skat
3.24 Die stel van vrae
3.241 Oop en geslote vrae
3.24.2 Intensiewe en ekstensiewe vrae
3.24.3 Inligting en die aard van die vraag
3.24.4 Slaggate wat vermy moet word
3.245 Drie stappe wat begrip verhelder
3.24.6 Luistervaardighede
3.24.7 Organisering van inligting
3.2.5 Opsomming van die verstaansproses
3.2.51 Situasie
3.25.2 Strategie
3.25.3 Struktuur
3.2.5.4 Skat
3.25.5 Die verband tussen situasie, strategie, struktuur en skat

3.2.6 Die plek van emosie



3.3

3.31
3.3.2
3.3.3
3.34

3.3.5
3.3.5.1
3.3.5.2

3.3.6
3.4
3.41

3.4.2

3.4.21
3.4.2.2
3.4.23
3.4.2.4

3.4.2.5
3.4.2.6
3.4.2.7

KONFRONTERINGSFASE

Inleiding

Wat konfrontering nie is nie

“Awareness” as basis vir konfrontering
Die bril van die beradene: Ervaring of Skrif

Die prosedure vir verandering volgens 2 Timoteus 3:16-17
Die doel van die Skrif

Die proses van die Skrif

Fase 1: Onderrig in die standaard

Fase 2: Weerlegging na vergelyking

Fase 3: Regstelling / verandering

Fase 4: Instruksie oor die kweek van ‘n regte lewenswyse

Die vasstelling van ‘n Bybelse agenda  Gevalstudie: Bennie
AKSIEFASE
Die toepassing van God se agenda

Die verband tussen die beradene en God se verantwoordelikheid

Die aard van die verantwoordelikhede

Die opstel van konkrete lyste

Die voorsiening van toepaslike Skrifgedeeltes

Die formulering van ‘n Skrifgefundeerde plan van aksie ten opsigte van
situasie, struktuur, skat en strategie

Deurlopende evaluering van die sukses van die plan van aksie

Besluit oor die terminering van die beraad

Vriendskap met die beradene



3.3.2 Wat konfrontering nie is nie

Konfrontering beteken glad nie dat die berader die beradene in 'n hoek vaskeer, skuldig
bevind en tot die een of ander oorgawe dwing nie. Persone wat hierdie benadering volg, is
gewoonlik in die eerste plek op sonde gerig. Hulle hoofdoel is om sonde van die een of
ander aard te identifiseer en dan daarop te fokus. Die beradene word bewus gemaak van 'n
sonde in sy lewe wat hy op sy beurt ook as sonde moet herken en erken. Wanneer hy dan
sy sonde en/of sondigheid met diepe berou bely (1 Johannes 1:9), ontvang die persoon
vergifnis en word die kortsluiting in sy verhouding met Christus herstel. Jesus het immers
juis gekom om te red en te soek die wat verlore is (Lk. 19:10). 'n Mens wat bereid is om te
erken dat hy die Groot Geneesheer nodig het, ontvang in hierdie proses genesing en
bevryding. God gee hieroor baie beloftes in sy Woord. Daar is talle gelowiges wat kan getuig

van die wonderlike heelwording wat hulle in so 'n ervaring beleef het.

Hierdie wyse van konfrontering het beslis sy plek in die lewens van gelowiges en
ongelowiges. 'n Ongelowige wat hierdie proses onder die leiding van die Heilige Gees
deurloop het, getuig daarmee dat hy wedergebore is. God het die saad van die ewige lewe
in sy hart gesaai en hy kan nou vas en seker weet dat hy vir ewig aan God behoort (1 Petrus
1:23). Niks en niemand kan hom nou uit die hand van sy Vader ruk nie (Johannes 10:28,29).
Verder kan hierdie wyse van konfrontering ook 'n sleutelrol in die beradingsproses speel. Dit
mag egter nooit al wees waaruit berading bestaan nie. Dit mag met ander woorde nooit die

beradingsproses vervang nie.

God maak mense nuut deur die saad van die ewige lewe deur sy Gees in hulle harte te saai.
Wanneer die mens dan dankbaar hierop antwoord deur te kies om van nou af voluit vir die
Here te lewe, is dit nie die einde van die pad nie - dit is maar net die begin. Daar volg nou 'n
lang pad waarop mense begelei moet word om werklik te groei. Jesus Christus het nie net
na hierdie wéreld toe gekom sodat ons kan lewe nie, maar sodat ons oorvloedig kan lewe
(Johannes 10:10).

Juis om hierdie rede mag beraad nie bloot beperk word tot 'n primére fokus op die sonde nie.
Daar is 'n mens betrokke en hierdie mens is nie sommer enige hierjy nie. Hy is God se mens

- 'n koningskind. Hierdie koningskind moet begelei word tot geestelike volwassenheid
(Kolossense. 1:28), om meer te word wat wat God graag wil hé dat hy moet wees. Hierdie
begeleiding vind plaas in 'n wéreld waarin die satan rondgaan soos 'n brullende leeu om God

se kinders te vernietig (1 Petrus 5:9).



Dit is so dat die berader die beradene begelei om dit te word en te wees wat God graag wil
hé dat hy moet wees. Hierdie uitdrukking beteken baie beslis nie dat daar 'n spesifieke
vorm is waarin die beradene moet inpas voordat hy aanvaarbaar is nie. Ek hoef met ander
woorde nie eers aan 'n vooraf opgestelde reeks reéls en regulasies te voldoen nie. Daaris 'n
God wat my in Christus Jesus onvoorwaardelik aanvaar as 'n unieke mens. Vir hierdie
unieke mens wil die Vader 'n unieke lewensruimte skenk waarbinne hy op unieke wyse kan

ontwikkel.
Die konfrontasiefase in Bybelse Berading beteken daarom dat die berader die beradene
bekendstel aan hierdie unieke lewensruimte. Hierdie ruimte funksioneer binne 'n nog groter

ruimte. Dit is naamlik die onbeperkte en oneindige raamwerk van God se genade.

Die mens word in die begeleidingsproses enersyds bevry van beperkende en verslawende

sisteme soos byvoorbeeld die van die moralisme en piétisme. Andersyds word dieselfde

mens bekendgestel aan die vryheid (Johannes 8:36), die lewe en oorvlioed (Johannes

10:10) wat die Vader in sy liefde vir ons bestem het.
Die berader is daarom ten diepste 'n instrument in God se hand. Hierdie instrument se taak
is om onder die leiding van die Heilige Gees 'n ruimte te skep waarbinne God self die

verandering en groei kan bewerkstellig.

Ten einde hierdie ruimte te kan skep is dit noodsaaklik dat die berader deurlopend van
sekere sake bewus sal wees en dat hy in toenemende mate daarvan bewus sal word.
Hierdie proses van "bewus wees" en "bewus word", word uitstekend saamgevat deur die
woord "awareness" wat dan ook van nou af binne hierdie betekenisveld as tegniese term

gebruik sal word.

3.3.3 “Awareness” as basis vir konfrontering

In die algemeen gesproke dui die term

tree en jouself asook die totale situasie van “buite” af te bekyk, van God se kant. Jou taak as
berader is om te bid dat die Heilige Gees jou so verlig, dat jy meer bewus sal wees van dit

awareness” op die vermoé om “buite” jouself te kan

waarvan God bewus is, sien wat Hy sien, verstaan wat Hy openbaar. Sodoende verkry 'n
mens perspektief en is jy tegelykertyd in staat om die situasie beter te beskou en te
evalueer. Wanneer 'n mens dan besluit om op te tree, gaan dit gewoonlik met selfbeheersing

en doelgerigtheid gepaard.

Hierteenoor is daar die "non-aware" toestand wat beteken dat 'n mens geheel en al in 'n

bepaalde situasie opgaan. Jy word so daardeur meegevoer dat dit baie moeilik is om



enigsins perspektief te verkry. Die gevolg hiervan is dat 'n persoon dan impulsief en
instinktief optree. Sonder om met God rekening te hou, sonder om te besin of na te dink,
word dan dikwels opgetree op 'n wyse waaroor die persoon later spyt is. Die geleentheid om
God te verheerlik terwyl die self en die ander opgebou word, word sodoende in gevaar

gestel.

Die begrip "awareness" is 'n sleutelwoord in Bybelse berading. Dit is met ryke
betekenisinhoud gelaai. Hierdie ryke betekenisinhoud groei daagliks in breedte en diepte
soos wat nuwe fasette daarvan binne die beradingsproses ontdek en ontgin word. In die
konfronteringsfase wil ons aan jou die sleutel gee om iets hiervan te proe, terwyl jy
tegelykertyd ook in staat gestel word om vanuit jou uniekheid nuwe fasette daarvan te
ontdek.

Konfrontering in beraad begin in 'n sekere sin wanneer die berader hom in 'n staat van
“awareness” met sekere werklikhede laat konfronteer. Konfrontering begin wanneer die
berader in diepte begin nadink oor wie almal by die beradingsproses betrokke is en wat dit in

die praktyk beteken.

Voordat jy verder lees, moet jy eers ‘'n opdrag uitvoer:
e Skryf neer wie na jou mening almal by die beradingsproses betrokke
is.
e Dink na oor wat dit beteken dat die onderskeie partye betrokke is.

Skryf enkele sleutelgedagtes neer.

Konfrontering begin by selfkonfrontering deur die berader. Dit beteken prakties dat die
berader deurlopend, as deel van 'n proses van toenemende bewustheid (“awareness”), in

diepte moet nadink en besin oor die volgende drie sleutelbeginsels:

WIE GOD EINTLIK IS
en
WIE EK EINTLIK VIR GOD IS
en
WIE EINTLIK GOD IS

Besinning oor hierdie drie beginsels kan jou en my vir die res van ons lewens besig hou

sonder dat ons ooit naastenby al die fasette daarvan sal kan aanraak. Die heerlike van



beraad is dat 'n mens deurlopend onder die leiding van die Heilige Gees in nuwe

opwindende dieptes op al drie vlakke ingelei word.

Mediteer vir ‘n paar oomblikke oor elkeen van die drie beginsels:

e Dink na oor wie God eintlik is. Besin oor enige aspek van sy wese,
sy persoon, sy grootheid, sy onbegryplike liefde vir jou en my.
Maak aantekeninge as jy wil. Die belangrikste is dat jy dit ervaar
en jou dan daarin verlustig.

e Fokus op die kruis en dink na oor hoe kosbaar jy vir Hom is.

e Dink ook 'n paar oomblikke na oor we eintlik god is in op ‘n
bepaalde tydstip in jou lewe . Maak aantekeninge van wyses
waarop en geleenthede waar jy God se rol probeer oorneem het.
Daar is 'n engelse sin wat hierdie saak uitstekend raakvat: "stop

playing god!”

Kom ons keer nou terug na die vier sirkels en die proses waarmee ons besig is. Ons is op
pad na die hart van die beradene. Onderweg daarheen ondersoek die berader sy eie hart,
terwyl hy deeglik kennis neem van wat in die hart van die Vader gebeur. Die pad na die hart
van die beradene loop deur die hart van die Vader. Liefde teenoor God en jou medemens
(Matteus 22:37-39) is die deurslaggewende beginsels. Die volgende skets verduidelik die

sake waaroor dit hier gaan:



BERADING AS ‘N *HERMENEUTIESE PROSES
LIEFDE TOT GOD LIEFDE TOT NAASTE

Bybelse *Eksegese Persoonlike Eksegese

Skrif Beradene

Perikoop Lewenssnit

Konteks Konteks
Beradene

Betekenis Betekenis

Verstaan




Fig. 16
*Hermeneutiese proses: Interpretasie van Skrifgedeelte

* Eksegese: Verduideliking of analise van 'n teks



Liefde tot God motiveer die berader om die bron waarin Hy Hom openbaar met oorgawe en
verantwoordelikheid te bestudeer. Dit is belangrik dat ek en jy nie in die eerste plek met die
Skrif sal werk nie, maar dat ons die Skrif sal toelaat om met ons te werk. Dit moet ten

diepste dan God wees wat met my besig is en nie andersom nie.

In 'n proses van verantwoordelike eksegese word daar stap-vir-stap na die hart van God
beweeg. Die betrokke gedeelte (perikoop) word binne sy eie konteks met die oog op sy
unieke betekenis bestudeer. Dit gaan deurlopend oor 'n belangrike vraag: Wat wil God
intlik vir ons sé&? Wat wil H r Homself aan on nbaar? God se hartklop word al hoe
duideliker gehoor, terwyl verskeie van die oneindige aantal fasette van sy Vaderhart
helderder begin deurskyn. 'n Mens kan dikwels nie anders nie as om in aanbidding en

verwondering stil te word voor so 'n groot God wat ons so oneindig liefhet.

God is net soos wat Hy Hom in sy Woord openbaar, maar Hy is ook baie anders. God is net
so groot soos wat Hy Hom openbaar, maar Hy is ook oneindig groter. Op pad na die hart
van God begin 'n mens nog skaars te verstaan wie God eintlik is voordat dit in 'n sekere sin
te veel word. Hierdie oorweldiging word pragtig in Romeine 11:33-36 weergegee:

O diepte van die rykdom en wysheid en kennis van God!

Hoe ondeurgrondelik is sy oordele, hoe onnaspeurlik sy weé!

Wie ken die bedoeling van die Here?

Wie gee Hom raad?

Wie bewys Hom 'n guns sodat Hy verplig is om iets terug te doen?
Uit Hom en deur Hom en tot Hom is alle dinge.

Aan Hom behoort die heerlikheid tot in ewigheid.

Romeine 5:1-11 illustreer die 3 sleutelbeginsels, (naamlik, wie God eintlik is, wie ek eintlik vir

God is en wie eintlik God is) op heel besondere wyse. In die elftal verse lewer die begrippe

verlede, hede en toekoms 'n wesenlike bydrae tot die verstaan van die genadebeginsels.

Ons het 'n vaste, onweerlegbare sekerheid wat ons verlede en toekoms betref en juis dit gee
sin, vrede en hoop in die hede ongeag die omstandighede:

God het ons dan nou vrygespreek (verlede) . . .

Daarom is daar nou vrede tussen ons en God (hede) (1).

Deur Hom het ons in die geloof ook die vrye toegang verkry (verlede) ...
tot hierdie genade waarin ons nou vasstaan (hede) (2).

Aangesien ons nou vrygespreek is op grond van sy versoeningsdood (verlede),

staan dit soveel vaster dat ons ook van die straf van God gered sal word (toekoms)

Aangesien ons toe ons nog vyande was, deur die dood van sy Seun met God
versoen is (verlede),



staan dit soveel vaster dat ons, noudat ons versoen is, deur die lewe van sy Seun
gered sal word (toekoms) (10).
Verse 5 tot 8 sé God dat Hy sy liefde in ons harte uitgestort het deur die Heilige Gees wat Hy

aan ons gegee het. Die dieptepunt van sy genade teenoor, en liefde vir ons word hier
onderstreep. Dit bestaan daarin dat Jesus vir ons gesterf het toe ons nog sondaars was.

Alles, ja alles, is genade.

Dit gee aan my 'n unieke identiteit as Koningskind. My diepste sekuriteit en waarde is daarin
geleé dat daar 'n genadige God is wat my in Christus Jesus onvoorwaardelik liefhet. Niks en

niemand kan my van hierdie liefde skei nie (Romeine 8:38).

Hierdie is 'n voorbeeld van hoe 'n in-diepte-omgang met die Woord van God ons met die God
van die Woord konfronteer. Ons besef meteens wie God eintlik is en hoe kosbaar die mens

eintlik in sy oé is.

Dit lei daartoe dat 'n mens met totaal nuwe oé& en met 'n nuwe eerbied en deernis na ander
mense kyk. Die beradene word as 'n unieke mens met 'n unieke lewenskonteks gesien.
Hoewel die beradene se omstandighede en sy probleme soms oorbekend gaan voorkom, is
die geheim van beraad dat ons in 'n proses van begeleiding juis die unieke daarvan sal
probeer ontdek. Op pad na die hart van die beradene moet ons dus vir 'n wyle, en selfs

meer as 'n wyle, by die hart van God vertoef.

Die berader is God se beeld. Hy is met ander woorde God se sigbare verteenwoordiger in
die lewe van die ander. Hy is God se oé wat die ander se leed met die grootste deernis

bejeén. Hy is God se hande wat die evangelie van vrede voorhou.

Die gesindheid waarmee die berader by die beradene betrokke is, kan ons as korporatiewe
identiteit beskryf. Die begrip korporatiewe identiteit dui daarop dat 'n mens nie vanaf 'n
verhewe platform na 'n mens in die stof afbuig nie. Dit dui eerder daarop dat ons saam in die

stof sit: "We are in it together". Ons albei is ewe afhanklik van dieselfde genade.

Die berader besef dat hy nie net die instrument van verandering is nie. Hy is in 'n sekere sin
'n stuk gereedskap wat die Here kan gebruik indien Hy wil. Hy is egter veral 'n fasiliteerder

wat 'n ruimte moet skep waarbinne God die verandering 'n werklikheid kan laat word.

'n Mens moet dus nie probeer om te verander nie. Indien ek sou sé dat ek gaan verander,

bevind ek my op gevaarlike terrein. Hoeveel van ons het nie al onderneem om van hierdie



oomblik af "reg" te eet nie. Net om dan te ontdek dat ons die yskas voor 22:00 dieselfde dag
stroop nie. Dit dan as beloning vir agt uur se goeie gedrag. Ons moenie probeer om te
verander nie. Die ideaal is veel eerder dat ons anders sal begin dink oor eet en die lewe.
Ons moet "gesondheid" en "verheerliking-van-God" begin dink. Ons moet "lewe en
oorvloed" in die betekenis van lewenskwaliteit begin dink. Sodoende verander ons gedrag
deurdat God ons denke vernuwe (Romeine 12:2-3), wanneer ons begin bewus word wie

God eintlik is en wie eintlik god is.

Dit raak ook aan die saak van sukses in beraad. Die Bybelse berader meet nie sy sukses in

die eerste plek aan sy vermoé om te presteer tydens die beraadsessie nie. Hy meet dit ook
nie in die eerste plek aan sigbare resultate in die lewe van die beradene nie. Sukses in

Bybelse Berading hou direk verband met die mate waarin die berader getrou is in die

voorhou, voorleef en verkondiging van die evangelie van genade. Om uit genade te lewe

moet 'n mens ook genadig lewe.

'n Laaste wesenlike beginsel onder die breé hoof van bewustheid (awareness) het ek
gedurende Desember 1993 tydens 'n beradingsessie begin snap. 'n Vrou het tydens die
sessie heel manipulerend aan my gevra: "Doktor, met ander woorde, wat u sé, is dat my
man my moet aanvaar net soos wat ek is?" Haar man was ook teenwoordig en ek het besef
as ek my mond oopmaak, is ek in die moeilikheid. Ek het wel 'n keuse en dit is by wie ek in

die moeilikheid wil wees.

In 'n proses van aktiewe bewustheid (awareness) het ek buite die situasie getree en van
buite na myself en die totale situasie gekyk. Die hoofdoel van hierdie oefening is natuurlik

om die situasie deur God se bril te probeer sien.

Danksy die verheldering van die Heilige Gees snap ek toe meteens iets wat my hele lewe
asook die lewens van talle ander sedert daardie oomblik verander het. God aanvaar die
mens nie soos wat hy is nie. Dit is 'n geslote model. "Ek is nou maar eenmaal so en die
mensdom en die Here moet my maar so opgebruik". "EK is so gemaak en gelaat staan.”
Hierdie is 'n 6f-6f model. Daar is dus net een van twee moontlikhede. God se modelle vir
die lewe werk gewoon net nie so nie. Boonop is die Here heeltemal te lief vir ons om ons vir

die res van ons lewens te laat waar en hoe ons op hierdie oombilik is.



God aanvaar ons dus nie so0s ons is nie, maar Hy aanvaar ons waar ons is. Hy doen dit in
'n gesindheid van onvoorwaardelike liefde. Hy het ons reeds volledig lief. Deur die offer van

sy Seun

het hy ons reeds vir altyd en volkome van die sonde vry gemaak (Hebreérs 10:14). Die feit
dat Hy ons aanvaar waar ons is, is 'n oop model. Dit skep lewensruimte sonder om die
betrokke mens in 'n spesifieke rigting in te dwing. Daar is in hierdie "beide . . . en" -model
altyd verskeie opsies. So verkies die Hemelse Vader dit vir sy kinders omdat die aarde en
die volheid daarvan aan Hom behoort. Indien 'n mens so uitgeput en oorlaai is dat hy nie die
een voet voor die ander kan sit nie, hoef hy dit ook nie te doen nie. Hy mag maar net rus tot

tyd en wyl sy fisiese en psigiese energievlakke weer op peil is.

Dit is alleenlik moontlik omdat God se kinders gemotiveer en gedryf word deur die feit dat

God hulle reeds ten volle liefhet. Hulle doen daarom dinge omdat God hulle liefhet.

Die liefde van Christus motiveer hulle (2 Korintiérs 5:14). Hulle doen nie dinge sodat God
hulle kan liefhé nadat hulle al die voorskrifte korrek en met ywer uitgevoer het nie. Ons "hoef
te niks" in God se koninkryk. Indien ons na 'n periode van rus aan sy voete weer perspektief
en lewenslus kry, is die potensiaal onbeperk, want die krag wat binne ons is, is dieselfde krag
wat betrokke was toe Jesus Christus uit die dood opgewek is (Efesiérs 1:19 en verder). Wat
'n bemoedigende woord in 'n wéreld wat moeg en oorlaai en dikwels vasgevang is in: "The
more confused | get, the faster | go". Ons boodskap aan die mens van hierdie gejaagde eeu
is steeds: "Doen alles wat jy tot hier toe gedoen het met dieselfde ywer. Doen dit hierdie
keer net omdat jy reeds aanvaarbaar is. Laat die liefde van die Seun en die rus van die

Vader jou diepste motivering wees".

Ten einde die evangelie sinvol aan te bied, terwyl ons na die hart van die beradene
onderweg is, is dit vervolgens belangrik om vas te stel watter bril die beradene op het. Hoe
sien hy die wéreld; hoe dink hy oor homself, God, mense, sy omgewing; wat motiveer hom

wat sy siening oor al hierdie pasgenoemde sake betref?

